
1987 otsailak 6, 
ostirala iritzia / 3 

gaurkoan Txillardegi (*) 

Gibraltar: ergo Olivença eta Melilla 
Fizrmin ftorns <-ta hest.- nrila .»zb»riur. « - dentzia ematea erabaki zuen. Napoleon jaun-eta-jabe ari zen garai Fermin Bocos eta beste mila «ezkertar» es-

pañol sutan daude Melilla Espainia baita, 
Murcia edo Toledo bezalaxe. «El ciudadano 
Dudú» delakoa zerria besterik ez da, eta es-
pañol eskasa. Zertara joan behar zuen «atze-
rrira». Marrokora alegia? 

Eta zeltibero arrontak sinetsi: «es verdad: 
Ceuta y Melilla son España por siempre 
jamás*. 

Gezurra dirudi istoria zein azkar ahazten 
den. Hobeki esateko: zein azkar ahantz-eraz-
ten diguten agintariek. 

Melilla espainiar armadaren fruitua beste-
rik ez da. O'Donell militarrak bildu zuen Es-
tatura 1860ko gerlaren ondoren: besteak 
beste, oso ekintza «demokratiko» bat egin 
ondoren; Madrileko Gorteak deseginda. 
Baina Marrokoko Sultan gaizto haiek ez 
zuten etsitzen, eta Europa guztia zegoen naz-
katuta: Fraintzia eta Espainia bereziki; baina 
Alemania gaztea ere bai. Eta 1906an. Algeci-
ras-en, Marrokoren zatiketa erabaki zen: hau 
niretzat, hau hiretzat, eta «moro» zikin horiei 
egurra. Noren zerbitzutan? Agian oso gazte 
ez direnek gogoan dute oraindik «Minas del 
Rif» izeneko enpresa famatua... 

Baina istiluak ez ziren amaitzen: Abd-el-
Krim, etab. Eta hantxe bilatu zuten «karrera» 
egiteko bidea militar famatu askok: Garcia 
Valiñok, esate baterako, edo-ta ezagunago 
den Francisco Franco Bahamonde delako 
batek. 

Munduko gerla bukatzean, ordea, askata-
sunaren aldeko mogimendua ezin mende-
ratu; eta 1956ko Martxoaren 2an (orain dela 
21 urte) Fraintziak «bere partea»ri indepen-

dentzia ematea erabaki zuen. 
Francok orduan «bere parteari» ezin eutsi; 

eta urte bereko Apirilaren 7an, Madrilen, 
berak ere independentzia ematea erabaki 
zuen. Baina Ceuta eta Melilla itzuli gabe. 

Marrokoren okupazio militarraren azke-
neko aztarna da Melilla; bestela esanda, ba-
lentria inperialista baten ondorio nabarmena 
Europako inperialismoak egositako akordio 
baten ondorio, normala da marrokotarrek 
beren herrira bildu nahia. 

Baina, hauxe da zelebreena: Gibraltar, al-
derantziz, Espainia da Ingelesek Gibraltar 
utzi behar dute, baina espainiatarrek Melilla 
ez. 

Hots, guztiz fenomeno antzekoak dira biak. 
Gibraltar armada britaindar-nederlandar 
batek okupatu zuen militarki 1704an. Sospre-
saz erasoa, eta Europa osoan okupazioak 
etengabe gertatzen zirelarik, aisa menderatu 
zuen Rooke almiranteak larogei soldadu es-
painiarrek defenditzen zuten plaza. Gero 

bakea» egin zuten orduko 'indar nagusiek': 
eta bai Gibraltar eta bai Menorca ingelesen 
eskuetan gelditu ziren. Eta, lehenengoa... 
gaur arte. Berriz ere, okupazio militarrari, 
eskubideak» jarraitu zitzaizkion. 

Baina Madrilek baditu arrazoiak gauza 
hauek ez sober haizatzeko. Olivença izan dai-
teke bat, hain zuzen. Olivença gaur. Badajo-
zen inguruetan, Espainia da: baina bertako 
jendea oraindik ere, gaztelaniarekin batera 
(baina egoera diglosikoan, noski) portugesez 
mintzo da. Olivença Portugal izan baita 1801-
ra arte. 

Zer gertatu zen, hortaz? 

Napolcon jaun-eta-jabe ari zen garai har-
tan erregeak ezartzen eta herriak okupatzen. 
Godoy beldurrak zegoen, eta korsikar jenera-
laren morroitxo bihurtu zen. Portugal eraso-
tzeko agindu zion Paris-koak, eta Godoy, ar-
mada «franco-español baten buruzagi 
bihurturik, eraso egin zuen. 200.000 soldadu 
paratu zituen Galizan, 300.000 soldadu Ex-
tremaduran, Alentejo okupatzekotan, eta 
beste 100.000 Andaluzian, Algarbeak hartze-
kotan. Eta 1801-ko Maiatzaren 20 an eraso 
egin zuen. Elvas-ko gaztelua hartzean (Yelves 
españolez) laranja-adar batzu ebaki zituzten 
bere soldadu ausartek: eta «guerra de las na-
ranjas» famatua hasi zen. 

Napoleon Godoy-ren atzean zegoela jaki-
nik, errenditu egin zen Portugal; eta, besteak 
beste, Olivença portugesa, armada espainar-
frantses delakoaren menpean gelditu zen. 

Geroago Wien-en «bakea» egin zenean. 
Fernando VII hiper-demokratak Olivença 
Portugal-i itzultzea agindu zuen. Baina ez 
berak eta ez ondoko gobernu «demokrati-
koek». PSOE-koak barne, aipatu ere Portuga-
len Espainiak atxeki duen Gibraltar lotsaga-
rri hori itzultzeko asmorik. 

Espainiaren istoria apur bat bakarrik ja-
kinda, horretara, benetako barregura ematen 
dute Bocos-ek. Gerra-k eta beste miloi ba-
tzuk. Madrileko gobernuak isilik egon behar 
bailuke. Zeren-eta «el imperio en el que 
jamás se ponía el Sol"en istorian Gibraltar. 
Melilla eta Olivença asko baitago. Asko be-
netan. 

Eta euskaldunok ongi dakigu zertaz an 
garen. 

(*) Idazlea. 




